
Fundargerð safnráðs Listasafnsins á Akureyri 

27. fundur.  
Miðvikudaginn 12. maí 2021, kl. 12:30 í Listasafninu. 

Mætt: Aðalsteinn Þórsson, Hilda Jana Gísladóttir, Rósa Kristín Júlíusdóttir, Haraldur Ingi Haralds-
son, áheyrnarfulltrúi starfsmanna og Hlynur Hallsson, safnstjóri. 

1. Staða mála, viðburðir framundan og drög að sýningardagskrá 2022 og 2023. Barna-
menningarhátíð enn í fullum gangi með smiðjum og sýningum. Listasafnið hlaut fimm veg-
lega styrki frá Safnaráði. Kaffihús opnar í safninu um miðjan júní. Mikil ánægja með Erró-
sýninguna og Listasumar er framundan. Drög að sýningardagskrá 2022 og afmælisárið 2023 
lögð fram. 

2. Erindi frá Níels Hafstein um gjöf á verkum eftir hann. Samþykkt að þiggja innsetninguna 
Viðkvæmur farangur II og safnráð þakkar kærlega fyrir gjöfina. 

3. Drög að samþykkt um listskreytingar og listaverkakaup á vegum Akureyrarbæjar lögð 
fram. Safnráð fagnar framkomnum drögum og bendir á að hjá Listskreytingasjóði ríkisins eru 
fordæmi fyrir 1% af kostnaði við nýbyggingar og endurbyggingarverkefni. Mikilvægt er að 
hægt verði að kaupa verk fyrir Listasafnið og til listskreytinga í nýbyggingum en ekki hafa  
verið keypt listaverk fyrir Akureyrarbæ í 15 ár. 

4. Safneign og umsýsla með listaverk Akureyrarbæjar. Unnið er að skráningu og ljósmyn-
dun verka en sú vinna mun taka nokkur ár. Stefnt er að því að skrá safneignina í Sarp þegar 
búið er að ljósmynda og skrá safneignina. Uppkast að samningi við stofnanir Akureyarbæjar 
um lán á verkum úr safneign lagt fram. 

5. Drög að safnastefnu Akureyrarbæjar lögð fram. Safnráð fagnar því að sérstök safna- 
stefna sé komin fram. Safnráð leggur áherslu á að standa þarf vörð um faglegt starf          
Listasafnsins og mikilvægi Listagilsins í því samhengi. Safnið er hluti af samfélagi sem verður 
ekki til án grasrótar, menntunar og menningar.  

Ákveðið að næsti fundur safnráðs verði miðvikudaginn 15. september 2021 kl. 11. 

Fundi slitið kl. 13:45


